
Tida satoe orang ada jang taoe itoe perkara.



⁂




Berselang tiga hari dari terjdai itoe persarika-tan hianat antara Isa dan Ban-tjoan, Kek-soen poenja sakit djadi berlipat sapoeloe kali lebi berat, kerna ratjoennja pa Moengkir soeda berkedja se-djak doewa hari lamanja.

Sinshe soeda dipanggil ganti-berganti, tapi toeh samoea ada merasa kawalahan; tida satoe obat bisa toeroen dalem peroetnja Kek-soen poenja penjakit.


Di itoe waktoe jang soeker adalah njonja Kek-soen jang merasa paling djengkel sendiri. Ia se-perti dapet pirasat jang soeaminja poenja sakit misti bercahir dengen masoek ka lobang koeboer; lantara itoe ia djadi loepahken samoea permoesoean jang tadinja ada terpendam dalem ia poenja hati, kerna sekali poen peranginja njonja itoe ada amat kasar, tapi sabagi prampoean jang mendjadi orang poenja istri, ia belon djadi roesak sama se-kali. Itoe reroentoek jang masi boleh dibilang kabaekannja satoe prampoean, sekarang ini ada berkoempoel djadi satoe dalem hatinja njonja itoe, dan itoe pengrasahan jang soeatoe waktoe sang soeami nanti meninggalken padnja, lantas djoega djadi pegang pengaroe lebi besar atas ia poenja pikiran dari itoe ingetan sakit hati, jang Kek-soean

